
СУВЕРЕН КРЕДИТ РЕЙТИНГИ АГЕНТЛИКЛАРИ ТОМОНИДАН КРЕДИТ 

РЕЙТИНГИНИ БАҲОЛАШНИНГ НАЗАРИЙ ЖИҲАТЛАРИ 

Шамусаров С.  

ТДИУ, мустақил изланувчиси  

 
  

Annotatsiya  

Ушбу тезисда мамлакат лойиҳаларни молиялаштиришда давлатнинг суверен кредит 

рейтингидаги ўрнини янада мустаҳкамлашининг аҳамияти бўйича фикр ва мулоҳазалар 

келтирилган.  

  

Kalitli sо‘zlar  

суверен кредит, давлат лойиҳаларинги молиялаштириш, moslashuvchanlik, hozirgi 

tendentsiyalar, халқаро кредитлар  

 
  

Ҳозирги кунда мамлакатлар молиявий ресурларининг кундан-кунга ўсиб бориши унинг 

келажакдаги стратегик лоҳйиҳаларни молиялаштиришнинг зарурлиги ушбу давлатнинг 

суверен кредит рейтингидаги ўрнини янада мустаҳкамлаши билан аҳамиятлидир. 

Мамлакатлар олиб бораётган иқтисодий ва сиёсий фаолиятидан келиб чиққан ҳолда 

молиявий ресурслар, ички ёки ташқи (қарз) маблағлари эвазига молиялаштирилиши мумкин 

бўлади. Ўз навбатида, мазкур долзарб йўналишда халқаро ва қатор маҳаллий олимлар кўплаб 

тадқиқотлар олиб бормоқда. Ушбу тадқиқодлардан келиб чиққан ҳолда олимларнинг суверен 

кредит рейтингига нисбатан бир қанча таърифлари ва ўз қарашлари мавжуд бўлиб, хусусан, 

Peter Reusens ва Christophe Croux фикрига кўра, cуверен кредит рейтинги суверен 

ҳукуматнинг кредитга лаёқатлилигининг ўлчови ҳисобланади1. Шунингдек, ҳар бир суверен 

кредит рейтинги рейтинг қўмитаси томонидан белгиланади, у сувереннинг кредит лаёқатига 

таъсир қилувчи турли омилларни баҳолайди ва керакли хулосаларни ўзида акс эттиради. 

Суверен кредит рейтингида акс эттирилган суверен кредит риски ҳукуматнинг келажакда 

қарз мажбуриятларини бажара олишлиги ёки бажара олмаслиги еҳтимолигини баҳолаб 

беради. Мамлакат иқтисодиётининг бир неча асосий омилларга баҳо бериб, муайян мамлакат 

ёки минтақага сармоя киритиш қанчалик рискли ёки рисксиз бўлиши мумкинлиги тўғрисида 

хулоса қилинади. Уларга қарзларга хизмат кўрсатиш коеффициенти, ички пул массасининг 

ўсиши, импорт ва экспорт нисбати ва савдо балансининг ўзгариши киради. 

Бугунги кунда халқаро молия бозорларида мамлакатлар, корпорациялар, банклар, тижорат 

соҳасида фаолияти юритаётган корхоналар ва номолиявий ташкилотларнинг молиявий 

ҳолати ҳақида инвесторларни ахборот билан таъминловчи 150 дан зиёд суверен кредит 

рейтинг агентликлари фаолият юритмоқда. Булардан энг йириклари Standart&Poor’s, 

Moody’s ва Fitch рейтинг2 агетликлари ҳисобланади. Булардан ташқари, China Chengxin 

International Credit Rating Company, Dagong Global Credit Rating, DBRS ва Japan Credit Rating 

Agency (JCR) ҳам йирик рейтинг агентликлари ҳисоблансада, жаҳондаги кўплаб инвестицион 

компаниялар деярли 90 % юқорида санаб ўтилган учта рейтинг агетлигининг рейтинг 

 
1 Reusens, P., & Croux, C. (2017). Sovereign credit rating determinants: A comparison before and after the European debt crisis. 

Journal of Banking & Finance, 77, 108-121. 
2https://www.fitchratings.com/research/sovereigns/fitch-affirms-uzbekistan-at-bb-outlook-stable-01-04-2022 

https://www.fitchratings.com/research/sovereigns/fitch-affirms-uzbekistan-at-bb-outlook-stable-01-04-2022

баҳоларини ишончли деб ҳисоблашади ва улардан мунтазам равишда фойдаланадилар3. 

Бугунги кунга келиб Moody’s ва S&P агентликлари биргаликда бу соҳа умумий 

даромадларини 80% га эгалик қилмоқда.  

Суверен кредит рейтингини баҳолашнинг асосий таҳлилий кўрсаткичлари 4 

 

 

Standart& 

Poors 

1.сиёсий рисклар; 

2.аҳоли даромадларини таркиби ва иқтисодиётни таркибий 

ташкил этишнинг таҳлили; 

3.иқтисодиётнинг ўсиш истиқболлари; 

4.солиқ-бюджет сиёсатининг эгилувчанлик даражаси таҳлили; 

5.давлат қарзининг умумий юки; 

6.пул эластиклиги ва нархлар барқарорлиги; 

7.ташқи қарз ва шартли мажбуриятлар (ташқи қарз юки); 

8.халқаро ликвидлилик; 

9.тўлов баланси кўрсатгичлар таҳлили. 

 

Fitch 

1.макроиқтисодий сиёсат самарадорлиги ва истиқболлари; 

2.иқтисодиётни ва давлат молияси таркибий тузилишини 

ўзига хослиги; 

3.халқаро молия. 

 

Moody’s 

1.иқтисодий салоҳият; 

2.институционал етуклик ва барқарорлик; 

3.давлатнинг молиявий имкониятлари; 

4.вазият ўзгаришига таъсирчанлик. 

Хулоса сифатида айтиш мумкинки бугунги кунда халқаро рейтинг агентликлари томонидан 

суверен кредит рейтингини баҳолаш мамлакатдаги иқтисодий-сиёсий жараёнларни, 

шунингдек молия бозори механизмларининг ишлаш даражасини чуқур ўрганиш билан бирга 

мазкур йўналишдаги камчиликларни олдини олиш бўйича аниқ баҳолаш методологиясини 

шакллантириш имкониятини беради. Бу эса, ўз навбатида мамлакатдаги суверен кредит 

рейтингини ошириш, иқтисодий ва сиёсий жараёнларни баҳолаш ҳамда барқарорлаштиришга 

ўзининг улкан ҳиссасини кўшади. 

